Кантрольны тэст
па агульнаму мовазнаўству

для ЗФ
          1. Назавіце прадмет вывучэння курса “Агульнае мовазнаўства”.


   А. Адна мова;


   Б. Некалькі роднасных моў;


   В. Пэўная моўная сям’я;


   Г. Моўны саюз;


   Д. Моўны інварыянт.


2. З якіх раздзелаў складаецца курс “Агульнае мовазнаўства”?


   А. Метады і прыёмы  лінгвістычнага даследавання

             Б. Пунктуацыя;


   В. Тэорыя мовы;


   Г. Гісторыя мовазнаўства; 


   Д. Стылістыка.


3. Укажыце, якія  з пералічаных ніжэй рыс характарызуюць моўны інварыянт.


   А. Камунікатыўная функцыя мовы;


   Б. Наяўнасць у мове зацвярдзелых гукаў: [ж] [ш], [ч], [ž], 
[р],[ц];


   В.  Членападзельнасць (дыскрэтнасць) мовы ;


   Г. Функцыянаванне мовы ў вуснай і пісьмовай формах; 


   Д. Прыстаўныя галосныя і зычныя: [і],[а],[в],[г];


   Ж. Функцыянальна-стылявое чляненне літаратурнай 
мовы;


   З. Сістэмна-структурная арганізацыя мовы; 


   К. Дзеканне, цеканне;


   Л. Падаўжэнне зычных;


   М. Мова – важнейшы інструмент пазнання акаляючай 
рэчаіснасці і перадачы жыццёвага вопыту з пакалення ў 
пакаленне.


4. У чым адрозненне паміж прыватным мовазнаўствам і агульным? 


   А. Прадмет даследавання;


   Б. Метады даследавання; 


   В. І прадмет, і метады даследавання.


5. Што вывучае ўнутраная лінгвістыка? 


   А. Сувязі мовы з іншымі дысцыплінамі; 


   Б. Будова, стан мовы.


6. Назавіце навукі, якія ўзніклі на сумежжы даных навук (Для літар першага інфармацыйнага блока падбярыце адпаведныя лічбы з другога інфармацыйнага блока).


   А. Лінгвістыка і сацыялогія; 


   Б. Лінгвістыка і геаграфія; 


   В. Лінгвістыка і семіётыка; 


   Г. Лінгвістыка і гнасеалогія (тэорыя пазнання); 


   Д. Лінгвістыка і псіхалогія; 


   Ж. Лінгвістыка і матэматыка; 


   З. Лінгвістыка і кібернетыка; 


   К. Лінгвістыка і гісторыя. 


   I.     Матэматычная лінгвістыка;


   II.    Псіхалінгвістыка;


   III.   Кібернетычная лінгвістыка;


   IV.   Сацыялінгвістыка;


   V.    Гістарычная лінгвістыка;


   VI.   Менталінгвістыка;


   VII.  Лінгвасеміётыка;


   VIII. Лінгвагеаграфія.


7. Укажыце, у межах якой дысцыпліны аб’ядноўваецца мовазнаўства і літаратуразнаўства. 


   А. Герменеўтыка; 


   Б. Філалогія; 


   В. Псіхалінгвістыка; 


8. Як называецца навука, якая вывучае працэсы спараджэння і ўспрымання маўленчай дзейнасці чалавека? 


   А. Этымалогія; 


   Б. Тэорыя мастацкага перакладу; 


   В. Псіхалінгвістыка. 


9. Чым абумоўлены падзел мовазнаўства на сінхранічнае і дыяхранічнае? 

А. Стан мовы (або адзін храналагічны зрэз, або вывучэнне мовы ў працэсе яе развіцця); 


   Б. Статыка і дынаміка моўных з’яў;

   В. Універсальнасць або нацыянальная спецыфіка пэўных  моўных з’яў.


10. Назавіце асноўныя задачы, якія вырашае прыкладная лінгвістыка. 


   А. Аўтаматычная апрацоўка інфармацыі;


   Б. Даследаванне сістэмна-структурнай арганізацыі мовы;


   В. Стварэнне штучнага інтэлекту;


   Г. Камунікацыя ў сістэме чалавек – камп’ютэр – чалавек;


   Д. Вывучэнне антыномій мовы; 


   Ж. Вызначэнне лінгвістычных універсалій; 


   З. Распрацоўка пытанняў тыпалогіі моў; 

   К. Даследаванне граматычнай формы слоў і спосабаў яе рэпрэзентацыі. 


11. Чым адрозніваецца супастаўляльнае мовазнаўства ад тыпалагічнага? 

А. У супастаўляльным мовазнаўстве даследуюцца дзве або некалькі роднасных моў, у тыпалагічным – мноства моў, якія знаходзяцца паміж сабой у рознай ступені роднасці, або наогул не з’яўляюцца роднаснымі;

Б. У тыпалагічным мовазнаўстве вывучаюцца роднасныя мовы, у супастаўляльным – як роднасныя, так і няроднасныя мовы.

12. Якія межы храналагічна ахоплівае першы этап у гісторыі агульнага мовазнаўства? 


   А. V ст. да н.э. – XIV ст.; 


   Б. III ст. да н.э. – XVI ст.;


   В. V ст. да н.э. – XVIII ст.


13. Мовазнаўства якой краіны лічыцца найбольш старажытным? 


   А. Кітай; 


   Б. Індыя; 


   В. Егіпет; 


   Г. Турцыя. 


14. Што такое санскрыт? 


   А. Літаратурна-пісьмовая мова старажытнай Індыі; 


   Б. Старажытнакітайская мова; 


   В. Старажытнаарабская мова. 


15. Як называліся самыя старажытныя помнікі індыйскай літаратуры? 


   А. “Веды” (“Ведангі”); 


   Б.  “Граматыкі”; 


   В. “Песні”.


16. Хто з’яўляецца аўтарам першай нарматыўнай граматыкі індыйскай мовы? 


   А. Прысцыян; 


   Б. Халіл-аль-Фарахідзі; 


   В. Паніні. 


17. Хто з індыйскіх моваведаў упершыню ў мовазнаўстве выказаў ідэю гістарычнага развіцця моў і ўпершыню прымяніў параўнальна-гістарычны  метад? 


   А. Саганы; 


   Б. Данат 


   В. Вараручы Кацьяяна. 


18. Хто першым у гісторыі індыйскага мовазнаўства выкарыстаў параўнальны метад, параўноўваючы санскрыт і мову ”Ведаў”?


   А. Бхартхары;


   Б. Паніні;


   В. Вараручы Кацьяяна.


19. Лінгвістычную канцэпцыю якога старажытнаіндыйскага моваведа характарызуюць наступныя палажэнні:


   – адрозненне ў слове трох аспектаў :пісьмовай формы, фаналагічнай структуры, намінатыўнай функцыі;


   – вывучэнне суадносін паміж сказам і суджэннем у філасофскім аспекце;


   – сказ – асноўная адзінка мовы, таму што толькі ён перадае думку;


   – словы служаць для апісання моўнага матэрыялу, але самі ў гэты  матэрыял не ўваходзяць;


   – неабходнасць звароту да папярэдніх лінгвістычных традыцый пры вывучэнні моўных з’яў.


   А. Паніні;


   Б. Вараручы Кацьяяна;


   В. Бхартхары.


20. Назавіце аўтара першага слоўніка санскрыту.


   А. Саганы; 


   Б. Амара; 


   В. Бхартхары. 


21. Запоўніце табліцу па наступнаму ўзору: 

Асноўныя дасягненні

старажытнаіндыйскага мовазнаўства 

	Раздзел 

мовазнаўства
	Асноўныя дасягненні

	Фанетыка
	1. Размежаванне гука і фанемы.

2. Класіфікацыя гукаў па спосабе і месцы ўтварэння.

3. Падзел гукаў на галосныя і зычныя. 

4. Выдзяленне трох ступеней пад’ёму галосных.

5. Вызначэнне ролі чаргаванняў гукаў.

	Марфалогія 
	

	Словаўтварэнне
	

	Сінтаксіс
	

	Лексікаграфія
	



22. Лінгвістычную традыцыю якой старажытнай краіны можна ахарактарызаваць наступнымі рысамі: 


   – складовы, а не гукавы характар мовы; 


   –мова адносіцца да ізаляванага тыпу, а не флектыўнага; 


   –ідыяграфічная пісьменнасць; 


   –выдзяленне ў структуры склада двух элементаў: ініцыялі (шэн – пачатковы зычны) і фіналі (юнь – канцоўка склада, ці рыфма, якая ўключае таніраваны складаўтваральны галосны).


   А. Грэцыя; 


   Б. Егіпет; 


   В. Індыя; 


   Г. Кітай. 


23. Укажыце прызначэнне кожнага з названых слоўнікаў у старажытнакітайскім мовазнаўстве. (Для літар першага інфармацыйнага блока падбярыце адпаведныя лічбы з другога інфармацыйнага блока).


   А.    “Эр’я” (слоўнік не мае аўтара);


   Б.     “Фан’янь” (Ян Сюн); 


   В.    “Шо вэнь” (Сюй Шэнь);


   Г.     “Цэ юнь” (Лу Фаянь).

I. Сістэматызацыя рыфмаў у структуры сказа; 

II. Тлумачэнне значэнняў іерогліфаў, іх структуры і паходжання; 

III. Тлумачэнне слоў са старажытных помнікаў пісьменнасці; 

IV. Тлумачэнне дыялектных слоў.  


24. Якія перыяды вылучаюцца ў гісторыі старажытна-грэчаскага мовазнаўства? Акрэсліце іх храналагічныя межы. 


   А. Філасофскі перыяд; 


   Б. Неаграматычны  перыяд; 


   В. Александрыйскі перыяд; 


   Г. Параўнальна-гістарычны перыяд.


25. Каму са старажытных філосафаў належыць вядомы выраз “Толькі чалавек з усіх жывых істот адораны маўленнем”? 


   А. Піфагор;


   Б. Эпікур; 


   В. Арыстоцель; 


   Г. Дыяген. 


26. Якую важнейшую (для лінгвістаў) думку выказаў Ціт Лукрэцый Кар у паэме “Аб прыродзе рэчаў”? 


   А. Мова не можа быць боскай па паходжанні і 
створанай па волі аднаго чалавека; 


   Б. Слова з’яўляецца ўмоўнай назвай прадмета; 


   В. Мова мае боскае паходжанне. 


27. Хто са старажытных грэчаскіх гісторыкаў звязваў праблему ўзнікнення мовы з праблемай аб паходжанні чалавека? 


   А. Плутарх; 


   Б. Дыядор Сіцылійскі; 


   В. Дыяген; 


   Г. Дыскол. 


28. Назавіце асноўныя працы Арыстоцеля. 


   А. “Паэтыка”;


   Б. “Граматыка”; 


   В. “Рыторыка”; 


   Г. “Камус”.


29. Якую пазіцыю займаў кожны з названых філосафаў у дыскусіі аб прыродзе наймення? (Для літар першага інфармацыйнага блока падбярыце адпаведныя лічбы з другога інфармацыйнага блока.) 


   А. Геракліт; 


   Б. Арыстоцель; 


   В. Дэмакрыт; 


   Г. Платон; 


   I. Спачатку словы называюць прадметы на падставе 
прыроднай з імі сувязі, якая затым паступова губляецца, 
пераўтвараючы слова ва ўмоўную назву  


   II. Словы з самага пачатку з’яўляюцца ўмоўнымі 
найменнямі прадметаў;


   III. Назва прадмета вызначаецца самой прыродай гэтага 
прадмета. 


30. Якія аргументы, на думку Дэмакрыта, сведчаць аб умоўным характары наймення? 


   А. Некаторыя словы маюць па некалькі значэнняў; 


   Б. Пэўнае паняцце можа мець некалькі назваў; 


   В. Адно слова можа замяняцца другім; 


   Г. Некаторыя паняцці застаюцца без слоўнага 
абазначэння; 


31. Ці адрозніваецца змест паняцця “склон” у Арыстоцеля і ў сучаснай лінгвістыцы?  


   А. Адрозніваецца;


   Б. Не адрозніваецца.


32. Каму ў старажытнагрэчаскім мовазнаўстве належыць лінгвістычная канцэпцыя, якая ўключае наступныя палажэнні:


   –падзел гукаў на галосныя, паўгалосныя, безгалосныя на аснове фізіялагічнага прынцыпу; 


   –выдзяленне трох часцін мовы: імені, дзеяслова, злучніка; 


   –імя і дзеяслоў – асноўныя часціны мовы; 


   –катэгорыя склону аб’ядноўвае як ускосныя формы імёнаў, так і дзеясловаў; 


   –увядзенне паняцця “элемент”, набліжанага да паняцця “фанема”; 


   –вызначэнне складу як спалучэння галоснага і зычнага гукаў. 


   А. Зянон; 


   Б. Платон; 


   В. Арыстоцель. 


33. З прыведзеных ніжэй палажэнняў укажыце тыя, якія характарызуюць лінгвістычную дзейнасць стоікаў. 


   А. Распрацоўка праблем акцэнталогіі; 


   Б. Выдзяленне пяці часцін мовы: імя ўласнае, імя 
агульнае, дзеяслоў, злучнік, член; 


   В. Адрозненне паміж сказам і словам заключаецца ў 
тым, 
што сказ – заўсёды значымы, слова ж можа быць як 
значымым, так і нязначымым;


   Г. Узнікненне этымалогіі; 


   Д. Вырашэнне пытанняў словаўтварэння. 


34. Назавіце прадстаўнікоў Александрыйскай граматычнай школы. 


   А. Кратэс Малоскі;


   Б. Арыстарх Самафракійскі; 


   В. Платон; 


   Г. Дыянісій Фракійскі;


   Д. Хрысіп; 


   Ж. Апалоній Дыскол; 


   З. Арыстоцель. 


35. Хто са старажытнагрэчаскіх моваведаў увёў у навуковы ўжытак паняцце “націск” і ўказаў на розныя тыпы націску? 


   А. Арыстарх Самафракійскі; 


   Б. Апалоній Дыскол; 


   В. Дыянісій Фракійскі.


36. Хто першым у мовазнаўстве парапанаваў надрадковыя значкі для абазначэння націску? 


   А. Дыянісій Фракійскі; 


   Б. Арыстафан Візантыйскі; 


   В. Апалоній Дыскол. 


37. Запоўніце наступную табліцу па ўзору. 

 Асноўныя дасягненні

Александрыйскай граматычнай школы

	Раздзел 

мовазнаўства
	Асноўныя дасягненні

	Акцэнталогія
	1. Увядзенне паняцця “націск” і вызначэнне яго тыпаў. 

2. Выкарыстанне надрадковых значкоў для абазначэння націску. 

	Фанетыка
	

	Марфалогія
	

	Сінтаксіс
	



38. Назавіце недахопы старажытнагрэчаскага мовазнаўства. 


   А. Незалежнасць мовазнаўства ад філасофіі; 


   Б. Блытаніна паміж лагічнымі катэгорыямі і моўнымі 
адзінкамі; 


   В. Адсутнасць падзелу гукаў на зычныя і галосныя; 


   Г. Адсутнасць гістарычнага падыходу да мовы; 


   Д. Не было дакладнага размежавання паміж літарай і 
гукам

   Ж. Залежнасць мовазнаўства ад філасофіі;



   З. Адсутнасць вучэння аб граматычных катэгорыях 
розных 
часцін мовы; 


   К. Па-за межамі даследавання – іншыя мовы. 


39. Якія працы належаць названым рымскім граматыстам? (Для літар першага інфармацыйнага блока падбярыце адпаведныя лічбы з другога інфармацыйнага блока.) 


   А. Марк Цярэнцій Варон; 


   Б. Элій Данат; 


   В. Прысцыян. 


   I.   “Граматычны дапаможнік”;


   II.  “Лацінская мова”;


   III. “Курс граматыкі”.


40. Хто з’яўляецца заснавальнікам арабскага мовазнаўства і ўкладальнікам першага арабскага слоўніка “Кніга Айна”? 


   А. Саганы; 


   Б. Хрысіп; 


   В. Дыскол; 


   Г. Халіл-аль-Фарахідзі. 


41. Каму належыць аўтарства 60-томнага слоўніка “Камус”, назва якога стала выкарыстоўвацца для любога слоўніка вялікага аб’ёму наогул? 


   А. Халіл-аль-Фарахідзі; 


   Б. Саганы; 


   В. аль-Фірузабадзі. 


42. Запоўніце табліцу. 

Асноўныя дасягнення

старажытнага арабскага мовазнаўства

	Раздзел 

мовазнаўства
	Асноўныя дасягненні

	Фанетыка
	1. Дакладнае размежаванне літары і гука; 

2. Класіфікацыя гукаў на падставе фізіялагічнага і акустычнага прынцыпаў. 

	Граматыка 
	

	Лексікаграфія
	


